
1. Introduzzjoni 

1.1. Skont l-Artikolu 16 u 21(3) tar-Regolament (UE) Nru 1094/2010 tal-Parlament 

Ewropew u tal-Kunsill (minn hawn 'il qudiem ir-Regolament tal-EIOPA)1 u fir-

rigward tal-Artikolu 249 tad-Direttiva 2009/138/KE tal-Parlament Ewropew u 

tal-Kunsill (minn hawn 'il quddiem “id-Direttiva dwar Solvibbiltà II”)2 kif ukoll l-

Artikolu 357 tar-Regolament ta' Delega tal-Kummissjoni (UE) 2015/353, l-EIOPA 

żviluppat linji gwida dwar l-iskambju tal-informazzjoni fuq bażi sistematika fil-

kulleġġi tas-superviżuri (minn hawn 'il quddiem kulleġġi). Dawn il-linji gwida 

jindirizzaw il-bżonnijiet prattiċi tal-kulleġġi għall-iskambju regolari tal-

informazzjoni, identifikati mill-EIOPA f'rieżamijiet komprensivi tax-xogħol 

tagħhom, permezz ta' pjanijiet ta' azzjoni għall-kulleġġi, ir-rapporti tal-kulleġġi 

tal-EIOPA u r-rieżamijiet bejn il-pari. Fuq il-bażi ta' dawn l-elementi, l-EIOPA 

vvalutat il-livell ta' konverġenza meħtieġ u identifikat l-oqsma u l-kontenut li 

għandhom jiġu koperti minn dawn il-linji gwida. 

1.2. Dawn il-linji gwida għandhom l-għan li jiffaċilitaw l-attivitajiet tal-kulleġġi fil-

qasam tal-iskambju tal-informazzjoni fuq bażi sistematika. Billi jiżviluppaw 

prattiki komuni f'dan il-qasam, dawn il-linji gwida jiżguraw approċċ konsistenti 

fid-deċiżjoni dwar l-ambitu tal-informazzjoni li għandha tiġi skambjata fil-

kulleġġi fuq bażi regolari. Dawn il-linji gwida għandhom l-għan ukoll li jtejbu l-

kondizzjonijiet ekwi fil-livell tas-suq uniku, permezz ta' approċċ proporzjonat fl-

applikazzjoni prattika tagħhom. 

1.3. Dawn il-linji gwida jindirizzaw aspett partikolari ta' kooperazzjoni superviżorja 

fil-kulleġġi billi jissupplimentaw il-Linji gwida dwar il-funzjonament operattiv tal-

kulleġġi. 

1.4. Dawn il-linji gwida huma indirizzati lill-awtritajiet superviżorji fil-kulleġġi tal-

grupp taż-ŻEE. 

1.5. Jekk ma jkunux definiti f’dawn il-Linji Gwida, it-termini jkollhom it-tifsira 

definita fl-atti legali msemmija fl-introduzzjoni. 

1.6. Il-Linji Gwida għandhom japplikaw mill-1 ta’ Jannar 2016. 

  

                                       
1 Ir-Regolament (UE) Nru 1094/2010 tal-Parlament Ewropew u tal-Kunsill tal-24 ta’ Novembru 2010 li 

jistabbilixxi Awtorità Superviżorja Ewropea (Awtorità Ewropea tal-Assigurazzjoni u l-Pensjonijiet tax-

Xogħol), u li jemenda d-Deċiżjoni Nru 716/2009/KE u li jħassar id-Deċiżjoni tal-Kummissjoni 
2009/79/KE (ĠU L 331, 15.12.2010, p. 48) 

2 Id-Direttiva 2009/138/KE tal-Parlament Ewropew u tal-Kunsill tal-25 ta’ Novembru 2009 dwar il-bidu u 

l-eżerċizzju tan-negozju tal-assigurazzjoni u tar-riassigurazzjoni (Solvibbiltà II) (ĠU L 335, 17.12.2009, 
p. 1) 

3 Ir-Regolament Iddelegat tal-Kummissjoni (UE) Nru 2015/35 tal-10 ta' Ottubru 2014 li jissupplimenta d-
Direttiva 2009/138/KE tal-Parlament Ewropew u tal-Kunsill dwar il-bidu u l-eżerċizzju tan-negozju tal-
assigurazzjoni u tar-riassigurazzjoni (Solvibbiltà II) (ĠU L 12, 17.01.2009, p. 1) 

Linja Gwida 1 - Il-valutazzjoni tal-ambitu tal-informazzjoni skambjata fuq 

bażi sistematika 

1.7. Meta jiddeterminaw jekk parti mill-informazzjoni li għandha tiġi skambjata fuq 

bażi sistematika skont l-Artikolu 357 tar-Regolament ta' Delega (UE) 2015/35 

mhijiex meħtieġa għall-attivitajiet tal-kulleġġ, l-awtoritajiet superviżorji fil-

kulleġġ għandhom jikkunsidraw mill-inqas l-elementi li ġejjin: 

 is-sinifikat tal-informazzjoni meta jiġu kkunsidrati n-natura, l-iskala u l-

kumplessità tar-riskji tal-grupp u impriżi relatati individwali li huma parti mill-

grupp; 

 is-sinifikat tal-impriżi relatati fil-grupp u l-materjalità tagħhom fis-suq lokali; 

 il-bżonnijiet speċifiċi tal-awtoritajiet superviżorji fit-termini tal-proċess tar-

rieżami superviżorju kemm fil-livell individwali kif ukoll f'dak ta' grupp; 

 il-kompiti tas-superviżur tal-grupp tal-ippjanar u tal-koordinazzjoni tal-

attivitajiet superviżorji; 

 l-evitar tad-dupplikazzjoni tal-kompiti u l-irrappurtar; 

 il-limitazzjonijiet tal-awtoritajiet superviżorji għal skambju f'waqtu ta' 

informazzjoni addizzjonali; 

 l-eżistenza u r-rilevanza tat-tranżazzjonijiet intragrupp transfruntier li 

possibbilment jistgħu joħolqu riskju ta' kontaġju fil-grupp. 

Linja Gwida 2 - Informazzjoni mogħtija mill-awtoritajiet superviżorji l-oħrajn 

lis-superviżorju tal-grupp 

1.8. Meta jiddeċiedu dwar l-arranġamenti tal-koordinazzjoni dwar l-ambitu tal-

informazzjoni li għandha tiġi skambjata fil-kulleġġi skont l-Artikolu 357(2) tar-

Regolament ta' Delega (UE) 2015/35, is-superviżur tal-grupp u l-awtoritajiet 

superviżorji l-oħrajn fil-kulleġġ għandhom iqisu l-informazzjoni elenkata fl-

Anness Tekniku 1 fid-dawl tal-elementi previsti fil-Linja Gwida 1. 

Linja Gwida 3 - Informazzjoni mogħtija mis-superviżur tal-grupp lill-

awtoritajiet superviżorji l-oħrajn 

1.9. Meta jiddeċiedu dwar l-arranġamenti tal-koordinazzjoni dwar l-ambitu tal-

informazzjoni li għandha tiġi skambjata fil-kulleġġi skont l-Artikolu 357(3)(a) 

tar-Regolament ta' Delega (UE) 2015/35, is-superviżur tal-grupp u l-

awtoritajiet superviżorji l-oħrajn fil-kulleġġ għandhom iqisu l-informazzjoni 

elenkata fl-Anness Tekniku 2 fid-dawl tal-elementi previsti fil-Linja Gwida 1. 

Linja Gwida 4 - L-iskambju ta' data magħżula 

1.10. Is-superviżur tal-grupp u l-awtoritajiet superviżorji l-oħrajn fil-kulleġġ 

għandhom jaqblu dwar lista ta' data magħżula li għandha tiġi skambjata bħala 

parti mill-iskambju sistematiku tal-informazzjoni. Meta jiddeċiedu dwar l-

arranġamenti tal-koordinazzjoni dwar il-lista tad-data magħżula, is-superviżur 

tal-grupp u l-awtoritajiet superviżorji l-oħrajn fil-kulleġġ għandhom iqisu l-

informazzjoni elenkata fl-Anness Tekniku 3 fid-dawl tal-elementi previsti fil-

Linja Gwida 1. 

Regoli ta’ Konformità u ta’ Rappurtar 

1.11. Dan id-dokument fih Linji Gwida maħruġin skont l-Artikolu 16 tar-Regolament 

EIOPA. Skont l-Artikolu 16(3) tar-Regolament EIOPA, l-Awtoritajiet Kompetenti 

u l-istituzzjonijiet finanzjarji għandhom jagħmlu kull sforz sabiex jikkonformaw 

mal-linji gwida u r-rakkomandazzjonijiet. 

1.12. L-awtoritajiet kompetenti li jikkonformaw jew li beħsiebhom jikkonformaw ma’ 

dawn il-Linji Gwida għandhom jintegrawhom fil-qafas regolatorju jew 

superviżorju tagħhom b’mod xieraq. 

1.13. L-awtoritajiet kompetenti għandhom jikkonfermaw lill-EIOPA jekk 

jikkonformawx jew jekk humiex beħsiebhom jikkonformaw ma’ dawn il-Linji 

Gwida, b’raġunijiet għan-nuqqas ta’ konformità, fi żmien xahrejn wara l-ħruġ 

tal-verżjonijiet tradotti. 

1.14. Fin-nuqqas ta’ tweġiba sa din l-iskadenza, l-awtoritajiet kompetenti se jiġu 

kkunsidrati bħala mhux konformi mar-rappurtar u għandhom jiġu rrappurtati 

bħala tali. 

Dispożizzjoni Finali dwar ir-Reviżjonijiet 

1.15. Dawn il-Linji Gwida għandhom jiġu suġġetti għal reviżjoni mill-EIOPA. 


